
 

Говор на амбасадорот Рикер за ГИС-ЛИС  

24 јуни 2010  

Министерство за одбрана, Скопје  

 

Министер Коњановски, Генерал Сејдини, дами и господа. Ми претставува особено задоволство 

што сум денес заедно со вас во инаугурацијата на проектот за  подобрување на македонската 

инфраструктура и услугите на претпријатијата. Исто така, на наше задоволство ни се придружи и 

претставникот на Електронските системи за податоци, од компанијата Хјулит-Пакард, која ќе 

помогне во спроведувањето на овој врвен проект.  

 

Ова е заеднички проект помеѓу Македонија и САД, поддржан од Фондот на САД за надворешно 

воено финансирање со 5,8 милиони американски долари. Дури и во време на ограничени буџети 

и конкурентни приоритети за фондовите од американските даночни обврзници, овој проект уште 

еднаш ја демонстрира посветеноста на САД да им помогне на Министерството за одбрана и на 

Армијата на Република Македонија во напорите за трансформирање и модернизирање на 

одбраната. Како што веќе знаете, ние сме особено горди на цврстото воено партнерство помеѓу 

Македонија и Соединиетите Држави и на заедничките напори што ги правиме за да ги надминеме 

безбедносните предизвици со кои се соочуваме во 21-иот век.  

 

Системот ќе се состои од два различни, но сепак поврзани напори. Системот за глобална 

информатика е поврзан со информатичка мрежа поставена низ целата земја и претставува ‘рбет 

за другите ИТ системи. Системот за логистичка информатика ќе автоматизира дотур, одржување 

и префрлување на функциите, и ќе обезбеди транспарентно внесување на податоци и менаџирање 

на над 40 единици на Министерството за одбрана и Армијата, со голема ефикасност и намалени 

трошоци. Исто така, проектот значително ќе ја зголеми компатибилноста и интеракцијата со 

логистичките системи и процедурите на НАТО за кодификација.  

 

Сакам да нагласам дека го одбележуваме официјалниот почеток на проектот токму благодарение 

на напорите и соработката на двете страни. Проектот беше одобрен и инициран во октомври 2009 

година, и за време на изминатите осум месеци, експертите од Соединетите Држави и Македонија 

работеа заедно и се подготвуваа за официјалниот старт на проектот.  

 

Во наредните осумнаесет месеци ќе биде потребна напорна работа и блиска соработка меѓу сите 

инволвирани страни на проектот, вклучувајќи информатичка технологија и логистички експерти 

во Министерството за одбрана и во Армијата, Канцеларијата на Амбасадата на САД за соработка 

во одбраната, и контракторите од ХП да работат заедно со нивните македонски подконтрактори.  

 

Со задоволство ве известувам дека двете страни веќе ја започнаа работата денес претпладне кога 

се одржа првиот состанок на управниот одбор на проектот. Оваа група го одобри сеопфатниот 

план за развој и спроведување кој ќе помогне во водењето на проектот за следните година и пол.  

 

Со нетрпение чекам да слушам за статусот на проектот додека тој напредува. Би сакал да му 

подадам рака на министерот Коњановски како гест на благодарност и добра воља во почетокот 

на официјалниот старт на овој важен проект.  

 


